
Annotaciya: bul maqalada qaraqalpaq folklorı ham “Jananım”, “Gúzgi 

saǵınısh”, “Arıwxan”, “Yara yandım” sıyaqlı qaraqalpaq xalıq qosıqları haqqında 

soz baradı. Joqarıda atı aytılıp ótken namalardı ustazım Jamil Charshemov penen 

birgelikte klavirin jazıp shıqtıq. 

Gilt sozler: qaraqalpaq, xalıq, nama, jıraw, baqsı, qosıq, artist, kórkem óner, 

vocal, dóretiwshilik, dástan. 

 

Qaraqalpaq xalqı Orta Aziyanıń Qızıl qum shóllerinde, Ámiwdárya boyında 

jasap kelgen. Bul xalıq yarım kóshpeli ómir turmısın keshirip, bir awıldan ekinshi 

awılǵa kóship bararda óziniń xalıq awızeki dóretpesinde ózi menen birge alıp barıp 

sol jerdegi xalıqqa úyreter edi. Usılay etip qaraqalpaq folklorı rawajlana baslaydı. 

Xalıq namaları awızdan-awızga “ustaz-shakirt” jolı menen búgingi kúnge shekem 

saqlanılıp qalınǵan. Dúnya klassikasınan parqı, bul xalıq dóretiwshiliginde nota 

sawatqanlıǵı bolmaǵan. 

Nama atqarıwshıları jıraw yamasa baqsı dep atalǵan. Jıraw xalıqtıń basınan 

ótken tariyxtı, qaharmanlıq dástanlar, tariyxıy jırlar, terme hám tolǵawlardı  jırlaydı, 

al baqsı bolsa ashıqlıq dástanların duwtar jorlıǵı menen namaǵa saladı. Jırawlardıń 

repertuarında “Alpamıs”, “Máspatsha” hám “Qırıq qız” dástanları ayrıqsha orındı 

iyeleydı. Nurabılla, Abdurasuli, Izimbet hám basqalar XIX ásirdiń ekinshi yarımında 

jútá belgili jırawlar boldı.  Sol dáwirde jasaǵan Musa baqsı, Shernazar baqsı, Juman 

baqsı qaraqalpaq xalqınıń eń jaqsı kórgen baqsıları boldı. Kópǵana qaraqalpaq jıraw 

hám baqsıları xalıq arasında keńnen málim bolıp, olar tek ǵana Qaraqalpagstanda 

emes, al Túrkmenstan hám Qazaxstanda da dańqı shıqqan. Xalqımızdıń eń súyikli 

baqsılarınan biri bolǵan Japaq baqsı Shamuratov olardıń arasında eń ataqlı baqsı 

bolıp esaplanadı. Búgingi kúnde jıraw, baqsılardıń izin dawam etip atırǵan jas 

áwladlar jeterli. Endi sizlerdiń itibarińızǵa xalıq namaları bolǵan, atap aytqanda 

“Jananım”, “Arıwxan”, “Yara yandım”, “Gúzgi saǵınısh” qosıqlarına qaratsam. 

http://web-journal.ru/


 

  

http://web-journal.ru/                                                                           Часть-19_ Том-5_ Апрель -2024 

 

ЛУЧШИЕ ИНТЕЛЛЕКТУАЛЬНЫЕ  ИССЛЕДОВАНИЯ 

29 

ISSN: 

3030-3680 

“Jananım”-vokal janrına tiyisli qosıq bolıp, xalıq awzeki dóretiwshiliginen 

alındı. Bul qosıqtı birinshilerden bolıp Dawıtbay Qayıpov atqarǵan. D.Qayıpov elge 

tanıqlı qosıqshı bolıp, onıń repertuarında “Tuw sırtıńnan qaray-qaray qalǵan qız”, 

“Sáwdigim”, “Saǵınısh”, “Láylim” sıyaqlı tanımalı qosıqları bar. Nama kirisiw 

menen baslanadı, 2\4 ólshemde, sol minor tonallıǵında, shoq keypiyatta beriledi. 

 
Jananım qosıǵı soprano-ostinato variyaciya kórinisinde jazılǵan. 

 
 “Arıwxan” - bul nama xalıq arasında baqsılar atqarıwında júda keńnen 

tarqalǵan.  

Arıwxan namasın birinshilerden bolıp Genjebay baqsı atqarǵan. Genjebay baqsı 

Arıwxan sıyaqlı namalardı toy-merekelerde xalıqtıń arasında atqarıp kelgen. 

Arıwxan naması re-frigiy ladında jazılǵan. Tiykarǵı tema 2\4 ólshemde 

salmaqlı, onsha tez bolmaǵan tempte jazılǵan. Tema lirikalıq keypiyatda, period 

formasında beriledi. 

  I-shi variyaciya Allegretto tempinde, tiykarǵı temaǵa salıstırǵanda shoqraq. 

 
II-shi variyaciya Andante tempinde, I-variaciyaǵa qaraǵanda salmaqlıraq, sol 

minor tonallıǵında jazılǵan. Bul bólimniń fakturası jayılǵan arpedjio kórinisinde 

keledı. 

 
  III-shi variyaciya Allegretto tempinde saltanatlı xarakterge iye. Sonǵı 

variyaciya tiykarǵı f-moll tonallıǵına qaytıp keledı. Bul bólimniń ayrımashılıǵı sesler 

oktava korinisinde jazılǵan hám namaǵa ózgeshe rux berip turadı. 

Nama Qaraqalpaq xalıq qosıǵı bolsa da, Evropa klassik muzıkalı formalarǵa 

qayta islewge bolatuǵınlıǵın gúwası bolıp atırmız. 

“Yara yandım” - bul qosıq xalıq arasında keńnen tarqalǵan bolıp onı 

professional tárizde Ayımxan Shamuratova birinshilerden bolıp atqarǵan. Ayımxan 

Shamuratova qaraqalpaq hám sovet teatr aktrisası hám qosıqshı. Ol 1968-jılı SSSR 

xalıq artisti ataǵın alǵan jalǵız qaraqalpaq qızı bolıp esaplanadı.     

  
  

Yara yandım qosıǵı 2\4 ólshemde hám onsha tez bolmaǵan tempte jazılǵan. Bul 

nama ápiwayı úsh bólimli kóriniste jazılǵan bolıp, eki shetki bólimleri bir-birine 

uqsas. Ortanǵı bólimi bolsa lirikaliq xarakterda bolıp, xromatikalıq seslerge bay. 

Keyingi qosıǵımız elimizde júdá tanımalı qosıqlardıń biri bolǵan “Gúzgi 

saǵınısh”. 

 “Gúzgi saǵınısh”-sózi hám naması Zaripbay Xalmuratovga tiyisli. Zaripbay 

Xalmuratov Qaraqalpaqstan Respublikasına miyneti sińgen kórkem óner ǵayretkeri, 

Qaraqalpaqstan Respublikasi Kompozitorlar awqamınıń aǵzası. Bul insan 

Respublika rayonları arasında birinshilerden bolıp “Aysánem” folklor ansamblin 

dúzdi.  Bul qosıq tanımalı bolıwına sebebshi insan Begis Temirbayev bolıp 

esaplanadı. Begis Temirbayev qosıqshı, 2009-jılı Qaraqalpaqstan Respublikasına 

xizmet kórsetken artist ataǵına iye bolǵan. Házirgi kúnde Begis Temirbayev 

Qaraqalpaqstan Respublikasınıń Mádeniyat ministri lawazımında jumıs islep 

kelmekte. 

Nama segız taktlı kirisiw menen baslanıp, eki reprizalı bólimlerden ibarat. 

Dawıs qatarları tiykarǵı motiv on-altılıqlardan ibarat. Fortepiano jayılǵan arpedjiolar 

hám akkordlardan ibarat. 

Juwmaqlap aytqanda, bul xalıq namaların arnawlı fortepiano klass oqıwshıları 

atqarıw múmkin.  

